
grossoye

Mariage de jehan esquier jeune
et de bertrande bordaries

Ce jourdhuy trentiesme du moys de janvier
l an mil vc lxxxiiij au lieu du terme apres midy 
etc en presances de moy not(aire) royal soubs signe
et des tesmoings bas nommes dans la maison de
]jehan au(tr)e jehan[ bertrande bordaries establys
en leurs [per]sonnes jehan esquier jeune fils de feu au(tr)e
jehan esquier dict trebal labor(eur) dud(it) lieu et [par]roisse
du terme d une [p]art et bertrande bordaries aussi
habitante dud(it) lieu d au(tr)e lesquelles [par]ties ]de le(ur)[
sur le mariage entre eulx [con]tracte de parolle de
futur de le(ur) bon gre et bonne volunte ont faictz
passes et accordes les pactes suyvans en premier
lieu led(it) jehan esquier a [pro]mis et [pro]mect de
prendre pour femme et loyalle espouse lad(ite) bordaries
et icelle bordaries aussi a [pro]mis et [pro]mect de prendre
po(u)r mary et loyal espoux led(it) esquier ^° le tout
du vouloir et [con]sentement de leurs parens et
amys bas nommes pour surporta(ti)on des charges

^° et se solempnisera led(it) mariage en l esgl(is)e
catholicque appostolicque romaine a le(ur) premiere requi(siti)on

.......................................................................................

xlij

duquel mariage led(it) esquier prendra lad(ite) bordaries
avec tous et ch(ac)uns ses biens noms droictz voix
et actions item est pacte que lad(ite) bordaries
aportera aud(it) esquier de dot et verquiere unze
eymines segle troys barriques vin ung petit
peyrolet et d estain peysant seze livres
troys cartz que a este le tout a value (lire : évalué)
et aprecie [par] lesd(ites) [par]ties a la somme de quatorze
escuz sol douze solz t(ournoi)z / plus ung lict garny
de colciere coyssin en plume et cinq linceulx
deux napes bonnes l une neufve et l au(tr)e
uze laquelle somme de quatorze escuz
douze sol lict linceulx et ]tay[ tralhes led(it) jehan
esquier ]jeh[ jeune jehan et jacmes esquiers



freres demeurans ensemble ^illec presans ^ ont recogneuz
mis et assignes a lad(ite) bordaries sur tous et ch(ac)uns
leurs biens presans et advenir pour estre rendu
et restitue avec l augment suyvant la coustume
de villemur advenant cas de restitu(ti)on
sy reservant lad(ite) bordaries sa vayselle
vinaire [con]cistant en deux cubatz et sept
barricques pour le service de son futur mary
et d el(l)e ^° pacte que lad(ite) bordaries en
fave(ur) et [con]templa(ti)on dud(it) mariage a donne et
donne aud(it) esquier son futur espoux une
piece de terre [con]ten(ant) une eyminade ou envyron
assize a la ju(ri)d(icti)on de nohic lieu nomme 
al bosc de las fricques [con]fron(tée) avec la terre de
berenguier et jehan gontaud de deux partz

^° ung dressoyr ung archelict ]qu[ deux grandes caysses
et deux petites une petite padene un gresilh deux culhies
une petite cassolle un petit fesso ung damyer unes
gaffes un petit cramalh aussi po(u)r led(it) service d elle et son m[ari]

avec la terre de bernard esquier et avec ses au(tr)es
[con]fron(tation)s plus une au(tr)e piece de terre [con]ten(ant)
une eyminade ou environ assize a la vernhede
terroir de noyc [con]fron(tée) avec la terre de benoist
bordaries avec la terre des h(eriti)ers de feu berthomieu
gardes balat au mitan avec la terre des
bailles del plantie de villemur avec la terre de
bernard bangi tout du long et avec ses
au(tr)es [con]fron(tation)s pour en f(air)e [par] led(it) esquier a ses
plaisirs et voluntes a la vie et a la mort
aussi led(it) jehan esquier futur espoux a donne
et donne a lad(ite) bordaries sa future espouse
en fave(ur) et [con]templa(ti)on dud(it) mariage la somme
de six escuz d or sol deux tiers pour en f(air)e
et disposer [par] elle a ses plaisirs et voluntes
a le vie et a la mort les susd(its) pactes
et tout le [con]tenu au presant instrument lesd(its)
esquiers freres et bertrande bordaries ont
[pro]mis tenir garder et observer et ny [con]trevenir
soubz ypothecque et obliga(ti)on de tous et ch(ac)unz
leurs biens meubles et immeubles presans et
advenir qu il ont soumis aux forces et rigueurs
des courtz et scels royaulx mage de la sen(echau)cee
ville viguerie de th(ou)l(ous)e et alby court ordinaire
de vill(emu)r et au(tr)es de ce royaulme si ont
renonce etc ont [con]stitue procur(eur)s po(u)r requerir
]et[ l auctorisa(ti)on de la susd(ite) don(ati)on en la court



de mons(ieu)r le juge ordinaire de vill(emu)r
scavoir est tous les advocatz en icelle 

[pro]mectans etc ainsi l ont jure moyen(ant) serment
et en presances de benoist bordaries labore(ur)
de noyc arnauld cappolade labore(ur) de
longuenause [par]roisse de manhanac bernard
esquier del terme berthelemy tornier dud(it)
lieu del terme et moy jehan richard not(aire) etc

Richard, not(aire) r(o)yal


